
l. eranskina - Hitzarmen-eredua Strtxzren | Bthidda

LANKIDETZA-HITZARMENAREN  eredua, @EUSKAL AUTONOMIA  ERKIDEGOKO
ADMINISTRAZIO OROKORRAK, HEZKUNTZA SAILAREN BITARTEZ, ETA EUSKAL
AUTONOMIA ERKIDEGOKO UDALEK SINATZEKOA, UDAL-TITULARTASUNEKO MUSIKA-
IKASTEGIAK FINANTZATZEKO LAGUNTZA PUBLIKOAK EMATEKO.

Vitoria-Gasteiz, 202_1 (e)ko abendua aren 1__ (a).

HONAKO HAUEK ELKARTU DIRA:

Alde batetik, Jokin Bildarratz Sorron jauna, Hezkuntzako sailburua, Euskal Autonomia
Erkidegoko Administrazio Orokorra (aurrerantzean, EAEko Administrazio Orokorra) ordezkatuz,
esleituta dauzkan eskumen hauek baliatuta: lehendakariaren irailaren 6ko18/2020 Dekretuaren
10. artikuluaren bidez agindutakoak (dekretu horren arabera sortu, ezabatu eta aldatu ziren
Euskal Autonomia Erkidegoko Administrazioko sailak, baita haien egitekoak eta jardun-arloak
finkatu ere); otsailaren 13ko 71/2021 Dekretuaren 4. artikuluaren arabera dagozkionak
(Hezkuntza Sailaren egitura organikoa eta funtzionala ezarri zuena); eta Jaurlaritzari buruzko
ekainaren 30eko 7/1981 Legearen 26. eta 28. artikuluetan adierazitakoekin bat datozenak, eta
indarreko legediak esleitzen dizkion gainerako guztiak.

Bestetik, LEIRE ARTOLA UGALDE jauna/andrea,
BEASAINGO UDALA ko/go alkatea, Udalaren
izenean, Toki-araubidearen oinarriak arautzen dituen apirilaren 2ko 7/1985 Legean ezarritakoa
aplikatuta, eta Tokiko araubidearen gaietan indarrean dauden xedapenen testu bateginak
(apirilaren 18ko 781/1986 Legegintzako Errege Dekretuaren bidez onartua) eta Euskadiko Toki
Erakundeei buruzko apirilaren 7ko 2/2016 Legeak esleitutako eskumenak erabilita.

Aldeek hitzarmena sinatzeko behar den gaitasun juridikoa eta jarduteko gaitasuna onartu
diote elkarri eta hori dela bide hauxe

AZALTZEN DUTE:

I.  Azken hamarkadetan hain garrantzitsua izan da udal musika-ikastegien garapena —
bereziki, musika-eskolena—, non Euskadiko musika-irakaskuntzen eta are arte-irakaskuntzen
erreferente nagusi bilakatu diren.

Honetan datza ikastegi horien arrakastaren gakoa: nekez ordezka daitezkeen tresnak dira,
herritarren zerbitzuko zeharkako tresnak direlako, eta eragin handia dutelako kulturan eta
gizartean, hainbesteraino, non ezinbesteko zerbitzu publikotzat joa izateraino iritsi den.

Udal musika-eskolak benetako fenomeno kultural demokratiko bihurtu dira, baita gure
komunitatean kohesio soziala sustatzeko tresna eraginkor ere. Besteak beste, honako hauek
dira ildo horretan egiten dituzten ekarpen handienetako batzuk: pertsona guztiei musikan
aritzeko aukera ematea, adina, jatorria, egoera pertsonala eta prestakuntza-maila edozein
dutela ere; eta belaunaldien arteko bizikidetzarako espazio bat sortzea, bizipen- eta
esperientzia-trukea ahalbidetzen baitute, bestela lortzen zaila izango litzatekeena.

Aldi berean, eskola-eredu horrek aukera eman du herritarren hainbat interes, irakaskuntza
arautuan tokirik ez dutenak, aintzat hartu eta haiei erantzun egokia emateko; izan ere, adin
guztietako pertsonak hartzen ditu, eta nahi duten musika-mailan aritzea ahalbidetzen die,
perspektiba profesionalik gabeko zaletasunetik eta ludikotasunetik hasita, jardun profesionalera
arte, kontserbatorioen bidez. Horregatik, ordezkaezinak eta elkar osagarriak dira bi irakaskuntza
horiek.

Udal musika-eskolaren ikuspegi hau justifikatzen duen arrazoia da udalerri-mailan egiten

direla kultura-politika gehienak eta herritarrek maila horretan dutela gizarteko kide aktibo gisa
parte hartzeko aukera.

Gainera, bistakoa da musika-ikastegiek udalerriei ematen dieten bizitza kultural eta
artistikoa. Horri esker, herritarrek aukera dute beste herritar batzuek jasotako prestakuntzaren
emaitzaz gozatzeko, zerbitzuak zuzenean erabiltzen ez badituzte ere. Beraz, hizpide ditugun
eskoletako adierazpen artistikoen garrantzia ikusita, herritarren partaidetzaren eta udalerriaren
garapenaren funtsezko ardatz direla ulertu behar da.

Edonola ere, ezin dugu ahaztu musika taldean egitea, musika-eskoletako funtsezko
jarduera, tresna indartsua dela eskola-arazo nagusiei aurre egitea ahalbidetzen duten balioak
eta jarrerak zabaltzeko; besteak beste, eskola-porrotari, absentismoari eta ikastetxeetako
bizikidetza desegokiari aurre egiten laguntzen dute, eta, beraz, hezkuntza-sistemaren osagai
ere badira.

II.  1990. urtean LOGSE legea onartzeak errotiko aldaketa kualitatiboa ekarri zuen arte-
irakaskuntzen hezkuntza-antolamenduan; batez ere, musika-irakaskuntzetan. Izan ere, lehen
aldiz jaso zen hezkuntzako lege batean aukera hau: musika- eta dantza-ikasketak egitea,
inolako adin-mugarik gabe, balio akademiko eta profesionaleko tituluak lortzera bideratu gabe,
eskola espezifikoetan, hezkuntza arautuen antolaketa eta egiturez bestelakoekin. Horrela hasi
ziren musika- eta dantza-eskolak musikaren alorreko ikastegi eta irakaskuntza eredu berri gisa,
legez onartuta eta hezkuntzako administrazioek erregelamendu bidez araututa.

Lege horrek ekarritako berrikuntza garrantzitsuenetako bat izan zen aukera eman zuela
herritar guztiei zuzendutako musika-irakaskuntzen eredu unibertsal bat ezartzeko, adin-mugarik
gabe eta aurretiazko gaitasun espezifikorik erakutsi beharrik gabe.

lldo beretik, lege horrek aukera eman zien hezkuntzako administrazioei lankidetza-
hitzarmen espezifikoak sinatzeko tokiko udalekin, balio akademikoa duten tituluak lortzera
bideratuta ez dauden musika-irakaskuntzak garatze aldera.

Lege horretan jasotako irakaskuntza arautuak graduetan egituratu ziren, eta xehe-xehe
finkatu ziren horietako bakoitzean sailkatutako irakaskuntzen iraupenak (oinarrizko maila: lau
ikasturte; erdi-maila: bi ikasturteko hiru ziklo; eta goi-maila: lau edo bost ikasturteko ziklo
bakarra, espezialitatearen arabera).

LOGSEk balio akademikoa duten tituluak lortzera bideratuta ez dagoen musika-
irakaskuntzari buruz xedatu duena arauen bidez garatzeko, 289/1992 Dekretua argitaratu zen,
urriaren 27koa, Hezkuntza, Unibertsitate eta lkerketa sailburuarena, Euskal Autonomia
Erkidegoan «Musika-Eskola» direlako arautu gabeko berariazko musika-irakaskuntzarako
ikastetxeak sortu eta jardunean jartzeko balio izango duten oinarrizko arauak ezartzen dituena.
Horren bidez, legezko definizio bat eman zitzaien musika-eskolei. Halaber, bertan ezarri zen
hezkuntza-administrazioak administrazio-baimena eman behar duela musika-eskolak irekitzeko
eta martxan izateko, dekretu horretan ezarritako gutxieneko betekizunak konplitzearen arabera.

Urriaren 27ko 289/1992 Dekretuak ez die erreferentziarik egiten tokiko erakundeei, baina
26. artikuluan xedatzen da musika-eskolak edozein administrazio publikoren titulartasunekoak
izan daitezkeela. Edonola ere, Euskal Eskola Publikoari buruzko otsailaren 19ko 1/1993
Legearen bederatzigarren xedapen gehigarrian aitortzen da tokiko udalen eskumena dela
irakaskuntza-zentro publikoak sortzea, udalek eta hezkuntzako administrazioek hala adosten
dutenean.

Egun indarrean dagoen Hezkuntzako 2/2006 Lege Organikoak (maiatzaren 3koa,
aurrerantzean LOE), aldaketa guztiak aintzat hartuta, eutsi egin dio argumentu-ildo horri, eta ez
dakar berritasunik balio akademikoa duten tituluak lortzera bideratuta ez dauden musika-

irakaskuntzak garatzeari dagokionez. Beraz, lege horrek ere ez die udalei eskumenik ematen
arlo horretan jarduteko, baina, hala ere, aukera ematen jarraitzen du hezkuntzako
administrazioek lankidetza-hitzarmen espezifikoak egiteko udalekin, hizpide ditugun
irakaskuntzak garatze aldera.

Irakaskuntza arautuei dagokienez, aldiz, hezkuntza-administrazioen esku utzi da oinarrizko
maila arautzea, oinarrizko irakaskuntza izendapenaren babesean. Erdi- eta goi-mailako graduak
musika-irakaskuntza profesionaletan sartu dira, eta sei ikasturteko gradu bakarrean bildu. lido
horretan, LOEren 111.3 artikuluan kontserbatorio deitzen zaie espresuki musikako irakaskuntza
profesionalak eta, hala badagokio, oinarrizkoak, ematen dituzten ikastegiei.

lll.  Musika- eta dantza-eskolak finantzatzeko erreferentetzat hartzen den Europako ereduak
edo “Europako idealak” herenetan banatutako finantzazioa du oinarri: % 33 gobernu
autonomoek finantzatzen dute, % 33 udalek eta % 33 ikasleen matrikulek. lzan ere,
finantzaketa-eredu horren helburua da zerbitzuaren iraunkortasuna bermatzea eta eredua
finantzatzeko erantzunkidetasuna hartzea. Modu horretan gainditu nahi da herritar guztiei
musikarako irispidea izatea eragozten dien iragazki ekonomikoa.

“Europako ideala” eredua erreferentzia egokitzat hartuta, Eusko Legebiltzarreko Hezkuntza
eta Kultura Batzordeak 2006ko urriaren 11n onetsi zuen aho batez musikako irakaskuntza-
ikastegiak finantzatzeari buruzko legez besteko proposamena. Bertan, Hezkuntza, Unibertsitate
eta lkerketa Sailari eskatzen zaio aurrekontu-zuzkidura handitzea, ikastegi horietarako urte
anitzeko plan baten bidez, “Europako idealak” ezarritako % 33ra iristeko 5 urtean.

Legez besteko proposamen horretan eskatutakoa betetzeko, Hezkuntza Saila handitzen
joan da musika-eskolak finantzatzeko deialdi publikoetara bideratutako aurrekontu-zuzkidura,
Hezkuntza Administrazioak kostuaren % 33 finantzatzea lortzen saiatzeko.

Legez besteko proposamen horretan udal-titulartasuneko musika-ikastegiak aipatzen dira,
eta ez da ezberdintasunik egiten musika-irakaskuntza arautuak eta ez-arautuak ematen
dituztenen artean, edo, beste era batera esanda, musika-eskolen eta musika-kontserbatorioen
artean.

Legez besteko proposamen hori betetzeko, Hezkuntza Saila handitzen joan da udal-
titulartasuneko kontserbatorioak eta musika-eskolak finantzatzeko deialdi publikoetara
bideratutako aurrekontu-zuzkidura, Hezkuntza Administrazioak kostuaren % 33 finantzatzea
lortzen saiatzeko.

2/2016 Legeak, apirilaren 7koak, Euskadiko Toki Erakundeei buruzkoak (aurrerantzean,
ETEL), zazpigarren xedapen iragankorrean dio autonomia-erkidegoko Administrazio Orokorrari
dagokiola musika-irakaskuntzak, izan arautuak edo ez-arautuak, ematen dituzten zerbitzuen
estandarrak definitzea, eta horren arabera dagokion herena finantzatzea, laguntza publikoak
baliatuta, zeinak hitzarmen bidez ezarriko diren —udalen ordezkaritzak eta Autonomia
Erkidegoko Administrazio Orokorraren aldetik hezkuntzaren alorrean eskumena duen sailaren
ordezkaritzak, Hezkuntza Sailarenak, sinatuko dituzte hitzarmenok—. Horretarako, dena den,
ikastegi horien baimenduta behar zuten ETELek indarra hartu orduko.

Kostu guztiaren herena finantzatu beharrak, udal-titulartasuneko kontserbatorioek eta
musika-eskolek eskainiko dituzten zerbitzuen estandarren araberakoa baita, bi ondorio ditu:
batetik, ikastegi mota bakoitzean dagoen prestakuntza-eskaintzaren estandarra zehaztu
beharra; eta, bestetik, ETEL indarrean sartu orduko musika-irakaskuntza arautuak eta ez-
arautuak emateko baimena zuten musika-ikastegi guztiei bermatzea aipatu finantzaketa jasoko
dutela.

Bi administrazio publikoren arteko hitzarmena denez, Sektore Publikoaren Araubide

Juridikoaren urriaren 1eko 40/2015 Legearen 47.2 artikuluan jasotako hitzarmen tipologian
sartuko litzateke.

Era berean, ETELen 14.4 artikuluak xedatzen du toki-erakundeek eskumen propio,
transferitu edo eskuordetuetan sartzen ez den beste edozein jarduera, zerbitzu edo prestazio
garatu ahal izango dutela tokiko komunitatearen intereserako, baldin eta, lege horretan
azaldutakoaren arabera, bikoiztasun-egoerarik sortzen ez bada eta erakundearen ogasun
osoaren finantza-jasangarritasuna arriskuan jartzen ez bada.

Lege horren zazpigarren xedapen iragankorrean xedatutakoari jarraikiz, ETEL indarrean
sartzean musika-irakaskuntza ez-aratuak ematen zituzten udal-entitateek horrela jarrai
dezakete, eta ez dute zertan egin bikoiztasun-egoerarik ez egotearekin eta finantza-
jasangarritasuna bermatuta izatearekin lotutako betekizunen betearazpen-txostenik.

IV. Gainera, hezkuntzako eskumena duen autonomia-erkidegoko Administrazio Orokorrari,
hau da, Hezkuntza Sailari, esleitzen zaio laguntza horiek emateko eta kuantifikatzeko
betebeharra; zehazki, lege-mailako arau baten bidez (kasu honetan, LILE). Horregatik,
azaroaren 17ko Dirulaguntzen 38/2003 Lege Orokorraren 22.2.b) artikuluan ezarritakoari
jarraikiz, zuzenean eman daitezke laguntza horiek, eta emate hori Gobernu Kontseiluak onetsi
behar du, interesa duen saileko titularrak proposamena egin eta gero (kasu honetan,
Hezkuntzakoa), azaroaren 11ko 1/1997 Legegintzako Dekretuak, Euskal Autonomia Erkidegoko
Ogasun Nagusiaren Antolarauei buruzko Legearen testu bategina onartzen duenak, 49.7
artikuluak xedatutakoa betetzeko.

Bestalde, Dirulaguntzei buruzko azaroaren 17ko 38/2003 Lege Orokorraren
Erregelamendua onesten duen uztailaren 21eko 887/2006 Errege Dekretuaren 66. artikuluak
ezartzen duenez, laguntza eman beharra dakarren legeak lankidetza-hitzarmena hobesten
duenean laguntza gauzatzeko —eskumena duen erakundearen eta laguntzaren onuradunen
arteko hitzarmena, alegia—, erregelamendu horren 65.3 artikuluan xedatutakoa aplikatuko zaio
hitzarmenaren edukiari.

Ondorioz, hitzarmena da administrazio publikoen arteko laguntzak bideratzeko tresna
juridikoa, hala xedatu baitute Sektore Publikoaren Araubide Juridikoaren urriaren 1eko 40/2015
Legeak, atariko tituluko VI. kapituluan, ETELen 100. artikuluak eta Toki-araubidearen Oinarriak
arautzen dituen apirilaren 2ko 7/1985 Legeak, 57. artikuluan.

V. Musika-ikastegietan eskaini beharreko musika-irakaskuntza arautu eta ez-arautuen
estandarraren definizioa eta horietako bakoitzari lotutako modulu ekonomikoen ezarpena
Hezkuntza Sailaren eta Euskal Udalerrien Elkartea — EUDELen arteko partaidetzaren eta
adostasunaren emaitza dira, elkarte horrek ordezkatu baititu hizpide ditugun ikastegien tokiko
erakunde titularrak.

Horregatik guztiagatik, aldeek lankidetza-hitzarmen hau sinatzen dute, klausula hauen
arabera:

KLAUSULAK
Lehena.- Xedea

1.- Hitzarmen honen xedea da hauen arteko lankidetza formalizatzea: alde batetik, Eusko
Jaurlaritzan Hezkuntzaren eskumena duen saila, eta, bestetik, hitzarmena sinatzen duen udala.
Lankidetzaren helburua da laguntza publiko batzuk bideratzea; hain zuzen ere, ETELen
zazpigarren xedapen iragankorretik eratorriak, 2020-2021 ikasturtean emandako zerbitzuen
estandarraren herena finantzatzera bideratuak, zerbitzu-emaile direla udal-titulartasuneko
kontserbatorioak, musika-irakaskuntza arautu eta profesionalak eta, hala badagokio, LOEren

48.2 eta 48.1 artikuluetan xedatutako oinarrizko musika-irakaskuntzak ematen dituztenak, eta
udal-titulartasuneko musika-eskolak, urriaren 27ko 289/1992 Dekretuak arautuak (Hezkuntza,
Unibertsitate eta l|kerketa sailburuarena, Euskal Autonomia Erkidegoan «Musika-Eskola»
direlako arautu gabeko berariazko musika-irakaskuntzarako ikastetxeak sortu eta jardunean
jartzeko balio izango duten oinarrizko arauak ezartzen dituena), betiere ikastegiek administrazio-
baimena bazuten ETEL indarrean sartu zenerako.

2.- Halaber, hitzarmen honen xedean sartzen da hizpide ditugun laguntza publikoak
emateko betekizun eta baldintza orokorrak arautuko dituen esparru juridikoa ezartzea.

Bigarrena.- Udal-titulartasuneko musika-ikastegien estandarra osatzen duten zerbitzuak

1.- Udal-titulartasuneko musika-eskolek eman beharreko zerbitzuak, hezkuntzaren gaineko
eskumena duen Administrazioak estandarizatu dituenak, honako hauek dira: balio akademiko
eta profesionala duten tituluak lortzera bideratuta ez dauden musika-irakaskuntzak ematea
urriaren 27ko 289/1992 Dekretuaren 4. artikuluan jasotako prestakuntza- eta gaitasun-mailetan.
Dekretu horren bidez Euskal Autonomia Erkidegoan «Musika-Eskolay direlako arautu gabeko
berariazko musika-irakaskuntzarako ikastetxeak sortu eta jardunean jartzeko balio izango duten
oinarrizko arauak ezartzen dira.

2.- Udal-titulartasuneko kontserbatorioek eman beharreko zerbitzuak, hezkuntzaren
gaineko eskumena duen Administrazioak estandarizatu dituenak, honako hauek dira: oinarrizko
irakaskuntza arautuak eta, hala badagokio, musika-irakaskuntza profesionalak ematea.
Irakaskuntza horiek LOEren 48.1 eta 48.2 artikuluetan daude jasota, hurrenez hurren.

Hirugarrena.- Laguntzaren aurrekontu-zuzkidura eta zenbateko indibidualizatua

1.- ETELen zazpigarren xedapen iragankorrean xedatutakoari jarraikiz, udal-titulartasuneko
musika-eskola eta kontserbatorioetara bideratutako laguntza publikoetarako guztizko
zenbatekoa 14.638.325 euro izango da. Zenbateko horrek ez du baimendutako aurrekontu-
kreditua gainditzen, 2021 ekitaldi ekonomikorako Euskal Autonomia Erkidegoko Aurrekontu
Orokorreko 07.22.001.422.01.42241.001 eta 07.22.001.422.01.42241.002 aurrekontu-
partidetan ezarritakoaren arabera.

Guztirako zenbatekotik, 13.754.695 euro dagozkie musika-eskolei, eta 883.630 euro
musika-kontserbatorioei.

2.- Laguntzaren guztirako zenbateko indibidualizatua ateratzeko, hauek hartuko dira
kontuan: udal-titulartasuneko kontserbatorioek eta musika-eskolek eman beharreko hezkuntza-
zerbitzuen estandarrari dagozkion modulu ekonomikoak, hitzarmen honen laugarren klausulan
jasota daudenak. Beraz, formula hau aplikatuta kalkulatuko da:

Zenbateko indibidualizatua, guztira = irakasleen gastuen modulua x ikasleak, prestakuntza- eta
gaitasun-mailaren arabera edo irakaskuntza-graduaren arabera (kontserbatorioen kasuan) +
zuzendaritza-taldearen gastuen modulua (zuzendaritza, idazkaritza eta ikasketa-burutza) + administrazio
eta zerbitzuetako langileen gastuak + funtzionamendu-gastuen modulua x matrikulatutako ikasleak,
guztira + ekipamendu-gastuen modulua x matrikulatutako ikasleak, guztira.

3.- Aurreko atalean ezarritakoari jarraikiz, hitzarmen hau sinatzen duen Udalari emandako
zenbateko indibidualizatua 249.069.00 € euro da, guztira.

Laugarrena.- Hezkuntza-zerbitzuen estandarrari lotutako modulu ekonomikoak

1.- Honako hauek dira hezkuntzaren gaineko eskumena duen Administrazioak ezarritako
modulu ekonomikoak eta beren zenbatekoak, kontserbatorioek eta musika-eskolek eskaini
beharreko hezkuntza-zerbitzuen estandarrari dagokionez:

Modulua: IRAKASLE gastuak ikasle bakoitzeko, €-tan €
Modulua: ikasleko gehieneko gastua, 1M edo lehen

130 €
harremana (€-tan)
Modulua: ikasleko gehieneko gastua, 2M edo hastapena (€-
tan) 469 €
Modulua: ikasleko gehieneko gastua, 3M edo sendotzea (€- 439 €
tan)
Modulua: ikasleko gehieneko gastua, 4M edo lehenetsitako
. 193 €
jarduera (€-tan)
Modulua: ikasleko gehieneko gastua, arautua 1.336 €
Modulua: LANGILEEN gastuak eta ZUZENDARITZA €
taldearenak
Modulua: gehieneko GASTUA, Zuzendaritza 21.083 €
Modulua: gehieneko GASTUA, lkasketa-burutza 6.110 €
Modulua: gehieneko GASTUA, Idazkaritza 6.110 €
Modulua: ADMINISTRAZIO ETA ZERBITZUETAKO €
LANGILEEN gastuak
Modulua: gehieneko GASTUA, Administrazioko langileak 19.012 €
Modulua: gehieneko GASTUA, urgazleak 16.635 €
Modulua: gehieneko gastua, FUNTZIONAMENDUA, ikasle 108 €

| guztiak aintzat hartuta
Modulua: gehieneko gastua, EKIPAMENDUA, ikasle 16 €
| guztiak aintzat hartuta

2.- Musika-eskolen kasuan, irakasleen gastuen modulua kalkulatzeko aplikatu behar den
ikasle kopurua ateratzeko, urriaren 27ko 289/1992 Dekretuak, Euskal Autonomia Erkidegoan
«Musika-Eskola» direlako arautu gabeko berariazko musika-irakaskuntzarako ikastetxeak sortu
eta jardunean jartzeko balio izango duten oinarrizko arauak ezartzen dituenak, 4. artikuluan
jasotako prestakuntza- eta gaitasun-maila ezberdinetan matrikulatuta dauden ikasleak hartuko
dira aintzat; eta ostera, musika-kontserbatorioen kasuan, oinarrizko graduan eta gradu
profesionalean 2020/2021 ikasturte akademikoan matrikulatutako ikasleak.

Hezkuntza Sailak «Eskola jarduerako estatistikak» txostenerako bildutako datuak hartuko
dira matrikulazio-datuen erreferentziatzat.

3.- Zuzendaritza-taldeko kideen eta administrazio eta zerbitzuetako langileen gastuei
dagozkien modulu ekonomikoei zenbateko finko bat esleitu zaie, eta berbera izango da udal-
titulartasuneko kontserbatorio eta musika-eskola guztietan.

4.- Funtzionamendu-gastuei eta ekipamendu-gastuei dagozkien modulu ekonomikoen
azken zenbatekoa kalkulatzeko, esleitutako zenbatekoa bider udal-kontserbatorio edo musika-
eskola horrek 2020/2021 ikasturtean matrikulatuta dituen ikasleen kopurua egin behar da.

5.- Baldin eta tokiko erakunde bat musika-eskola eta kontserbatorio baten titularra bada eta
ikastegi biek zuzendaritza-taldea eta administrazio eta zerbitzuetako langileak partekatzen
badituzte, kontserbatorioari dagokion finantzaketa kalkulatzeko ez dira aintzat hartuko
administrazio eta =zerbitzuetako langileei eta zuzendaritza-taldeari dagozkien modulu
ekonomikoak.

6.- Goian zehaztutako modulu ekonomikoak gehieneko zenbateko ekonomikoak direla
ulertzen da.

7.- Modulu bakoitzari dagokion zenbatekoa eguneratu egingo da Hezkuntza Sailaren
mendeko eta unibertsitatez kanpoko irakaskuntza-zentro publikoetako langileei egindako

soldata-igoera aintzat hartuta, baita Hezkuntza Sailaren mendeko musika-kontserbatorioei
funtzionamendurako eta ekipamendurako esleitutako aurrekontu-partiden igoerak aintzat
hartuta ere.

8.— Edonola ere, dirulaguntza emateko kontuan izandako baldintzetan jazotako aldaketa
orok berekin ekar dezake hura emateko ebazpena aldatzea, betiere erakunde onuraduna
izateko ezarritako baldintza minimoak —dirulaguntzei buruzko arauak ezarritakoak—
errespetatzen badira.

Bosgarrena.- Diruz lagundu daitezkeen gastuak
1.- Gastu hauek jotzen dira diruz laguntzeko modukotzat:

a) Irakaskuntzetan zuzenean parte hartzen duten eta ezinbestekoak diren langileen
gastuak: irakasleen gastuak, barne hartuta ordezkoenak; zuzendaritza-taldearen gastuak
(zuzendaritza, idazkaritza eta ikasketa-burutza) eta administrazioko eta zerbitzuetako langileen
gastuak. Langileen gastuek honako kontzeptu hauek hartuko dituzte barne:

I. Langileen soldatak, barne hartuta ikastegietako titularrek Gizarte Segurantzari enpresa-
kuotagatik ordaindu beharreko kotizazioak.

Il. Langileen antzinatasunari dagozkion kontzeptuak ordaintzeko beharrezkoak diren
zenbatekoak.

lll. Ikastegiko langileen prestakuntza- eta hobekuntza-gastuak.

b) Kontserbatorio eta musika-eskoletako funtzionamendu-gastuak, barne hartuta ikastegiko
jarduerak egiteko ezinbestekoak diren ondasun eta zerbitzuen gastu arruntak; zehazki, honako
hauek:

I. Errentamenduak eta kanonak:

— Instalazio teknikoen, makineriaren eta erreminten errentamendua; altzarien
errentamendua eta informazio-prozesuetarako ekipoen errentamendua.

— Kanonak: barne hartzen ditu heziketa-programak erabiltzeko lizentziak eta erabilera-
lizentzia informatikoak.

Il. Konponketak eta kontserbazioa:

— Eraikuntzak: Eraikinak konpontzeko, mantentzeko eta kontserbatzeko gastuak, barne
hartuta lorategiak, kiroldegiak, jolastokiak eta antzeko espazioak.

— Instalazio teknikoak, makineria eta erremintak: mantentze-kontratuak eta konponketa-,
kontserbazio- eta mantentze-lanak egiteko materialen eta eskulanaren gastuak.

— Altzariak: Altzariak kontserbatzeko eta mantentzeko gastuak.

— Informazioa prozesatzeko ekipoak: Fotokopiagailu, fax eta antzekoen konpontze- eta
mantentze-gastuak, bai eta ikastegietako ekipamenduak mantentzeko indarrean dagoen
kontratuan jasota ez dauden gainerako ekipamendu informatikoena ere.

— Garraio-elementuak.

lll. Kanpoko beste zerbitzu batzuk:

— Profesional independenteen zerbitzuak: Materialak eta dokumentuak egitea edo beste
azpikontzeptu batzuetan sartu ezin diren arren, profesional independenteek ematen dituzten
beste zerbitzu batzuk; kasu horretan, dagokion PFEZ atxikipena egingo zaio.

— Garraioak: Peoi-gastuak eta mota guztietako garraioen kostua, izan lurrekoak,
itsasokoak edo airekoak, salbu eta ikastegiko langileen bidaiengatiko kalte-ordainak eta eskola-
garraioaren gastuak.

— Banku-zerbitzuak eta antzeko zerbitzuak.

— Erakunde-komunikazioa, publizitatea eta harreman publikoak: Barne hartzen ditu
publizitate-iragarkien gastuak eta beste edozein publizitate-bitartekorenak, baldin eta
helburutzat badute ikastegiko zerbitzuen inguruko berri ematea, dibulgazio-kanpainak,
orientazioak eta, oro har, ikastegiaren zerbitzuei buruzko informazioa hainbat gizarte-
hedabideren bitartez zabaltzera bideratutako gastuak, baita ikastegiak protokolo- eta
ordezkaritza-arretengatik egiten dituen ezohiko gastuak ere.

— Hornidurak: Argindarra, ura, gasa eta erregaiak. Jantziak eta uniformeak. Elikagaiak.
Material didaktikoa (ez bada material inbentariagarria). Eskola-jantokietarako material ez-
inbentariagarriaren hornidura. Produktu farmazeutikoak eta hemoderibatuak. Tresnak eta
erremintak (lehenengo erabileran erabilgarritasuna agortzen ez zaien tresnak eta materialak
erosteko eta berritzeko gastuak). Beste hornidura batzuk (garbiketa-materialak eta aurreko
kontzeptuetan sartu ezin diren bestelako askotariko materialak).

— Kanpoko beste zerbitzu batzuk: Bulegoko materiala. Egunkariak, aldizkariak, liburuak eta
beste argitalpen batzuk. Curriculumerako materiala. Garbiketa eta txukuntasuna. Segurtasuna.
Lokomozioa eta langileen egonaldien gastuak. Posta-komunikazioak. Mezularitza. Beste
komunikazio batzuk. Argitalpenen edizioa eta banaketa. Bilerak, konferentziak eta ikasleei
zuzendutako ikastaroak. Zuzenean kudeatutako eskola-jantokietara bideratutako zerbitzuen
prestazioa. Eskola-garraioa eta laguntzaileak. Enpresa espezializatuak kontratatuta egindako
beste jarduera batzuk (itzulpenen, grabazioen, webguneen sorkuntzaren, aplikazio
informatikoen mantentze-lanen gastuak, lkaslan eta antzeko elkarteetan parte hartzearen
kuoten gastuak eta ikasleekin hezkuntza-jarduerak egitetik eratorritako beste gastu batzuk).

c) Kontserbatorioetako eta musika-eskoletako ekipamendu-gastuak, ikastegiko
ekipamendua berritzera eta zabaltzera bideratuta daudenak eta ondasun inbentariagarritzat
hartzen direnak; zehazki, honako hauek:

I. Instalazio teknikoak, makineria eta erremintak, eta beste instalazio batzuk: telefono-
instalazioak, telefonoguneak, termo-instalazioak, berogailu-instalazioak, aire girotua,
megafonia-instalazioak eta sare informatikoak.

. Altzariak.
[ll. Musika-tresnak.
IV. Informazio-prozesuetarako ekipoak.
V. Segurtasun-ekipamendua eta -elementuak.
2.- Honako hauek, berriz, ez dira diruz lagungarriak izango:
a) Zergak eta tasak, BEZa barne (baita berreskuraezina den kasuetan ere).

b) Laguntza publikoaren xedeko jarduerarekin zalantzarik gabe identifika ezin diren
gastuak, indarreko legeriaren arabera behar bezala justifikatu ez diren gastuak eta hitzarmen

honetan ezarritakoaren arabera epe barruan egin ez diren gastuak.
Ez dira merkatu-balioa gainditzen duten gastu lagungarrien eskuratze-kostuak onartuko.

3.- Diruz lagundu daitezkeen gastuak estaltzeko epea diruz laguntzeko aldi honen barruan
kontabilizatuko da: 2020ko irailaren 1etik 2021eko abuztuaren 31ra bitartekoa.

Seigarrena.- Aldeen betebeharrak eta konpromisoak

Hitzarmen honen xedea bete eta bertan adostutakoa gauzatzeko, berau sinatu duten aldeek
honako betebehar eta konpromiso hauek hartzen dituzte:

1.- EAEko Administrazio Orokorrak, Hezkuntza Sailaren bitartez:

— Udal-titulartasuneko kontserbatorio eta musika-eskoletarako laguntza publikoak
bideratzera zuzendutako guztirako zenbateko indibidualizatua ematea, ETELen zazpigarren
xedapen gehigarrian eta hitzarmen honen hirugarren klausulan ezarritakoari jarraikiz.

— Behar den kopurua bermatzea, 2022 ekitaldirako EAEko aurrekontu orokorretako partida
egokietan, hitzarmen honetako hirugarren klausulan jasotako finantzaketa-konpromisoei aurre
egin ahal izateko.

— Kontserbatorioak eta musika-eskolak finantzatzeko betebeharra beteko dela bermatzea,
ETELen zazpigarren xedapen iragankorrean ezarritakoari jarraikiz.

— Hitzarmen honen xedea betetzeko behar diren ekintza guztiak garatu eta gauzatzea.
— Hitzarmen hau egoki gauzatzeko behar diren koordinazio-mekanismoak antolatzea.

— Seigarren klausulan aipatutako jarraipen batzorde teknikoaren buru izatea, batzordearen
funtzionamendua sustatzea eta klausula horretan jasotako funtzioak betetzen direla bermatzea.

2.- Sinatzen duen toki-erakundeak, kontserbatorio edo musika-eskolaren titular gisa:

— Hitzarmen honen bigarren klausulan adierazitako irakaskuntzak emateko baimena duen
eta 2020-2021 ikasturtean irakaskuntza horiek eman dituen kontserbatorio edo musika-eskola
baten titularra izatea.

— Ez izatea dirulaguntza edo laguntza publikoak eskuratzeko aukera ukatzen dion zigor
administratibo edo penalik, ez eta dirulaguntzak jasotzeko legezko debekurik ere, sexu-
diskriminazioaren ondoriozkoak barne (Emakumeen eta Gizonen Berdintasunerako otsailaren
18ko 4/2005 Legearen azken xedapenetako seigarrena).

— Indarreko xedapenek ezarritako zerga-betebeharrak eta Gizarte Segurantzarekikoak
egunean izatea, baita dirulaguntzak itzultzeko betebeharrak ere. Betekizun biek iraun behar dute
emandako dirulaguntzak likidatu arte; beraz, bete izana egiaztatuko da bai emateko orduan bai
ordaintzeko orduan.

— Erakundea itzulketa- edo zehapen-prozeduraren batean sartuta badago, hau da, EAEko
Administrazio Orokorrak edo haren erakunde autonomoek emandako izaera bereko laguntzen
edo dirulaguntzen esparruan hasi den halako prozeduraren batean, zehaztu zer prozeduratan.

— Dirulaguntzei buruzko azaroaren 17ko 38/2003 Lege Orokorraren 13. artikuluan
ezarritako egoeraren batean ez egotea.

— Xede bera duten eta bestelako administrazio edo ente publiko zein pribatuei eskatu

zaizkien eta, hala badagokio, haietatik jaso diren dirulaguntza, laguntza, diru-sarrera edo
baliabideen berri ematea, eta, jasoz gero, laguntzen edo direnak direlakoen zenbatekoa eta
eman dituen erakundearen izena ere adierazita.

— Jasotako laguntza zertarako eman den, horretarako erabiltzea, bai eta hitzarmen
honetako laugarren klausulan adierazitako gastuak ordaintzeko ere.

— Igorpenen ordainketari lotutako nahitaezko justifikazio-agiriak aurkeztea hitzarmen
honen zazpigarren klausulan adierazitako moduan eta epean.

— Jasotako funtsen erabilpena frogatzen duten agiriak gordetzea, baita elektronikoak ere,
egiaztatu eta kontrolatu daitezkeen bitartean.

— Hezkuntzako Sailburuordetzak, Kontrol Ekonomikoko Bulegoak eta Herri Kontuen
Euskal Epaitegiak, beren jardunean ari direla, informazioa eskatuz gero hitzarmen honen
kargura jasotako dirulaguntzei buruz, informazio hori ematea.

— Laguntza ematerakoan kontuan izandako zirkunstantziaren bat aldatzen bada, horren
berri ematea Hezkuntzako Sailburuordetzari.

— Jarraipen batzorde teknikoari erraztea eman zaizkion zereginak betetzea.

— Eskolak daukan antolaketa-, pedagogia- eta kudeaketa-autonomiaren barruan, printzipio
hauek betetzen direla bermatzea: diskriminaziorik eza eta hezkuntzarako irispide unibertsala,
aukera- eta tratu-berdintasuna eta ikasle guztientzako heziketaren bikaintasuna bilatzea. Hori
guztia, euskara eta euskal kultura ardatz estrategikotzat hartuta.

— Bermatzea bere titulartasuneko musika-irakaskuntzako ikastegiak une oro betetzen
dituela irakaskuntza bakoitzari aplikagarria zaion araudian ezarrita dauden betekizunak,
funtzionamenduari, irakasleen titulazioari, instalazioei eta ekipamenduei dagokienez eta
kontratatutako irakasleei aplikatu beharreko lan-erregimenari dagokionez.

— lrakaskuntzen herena estaltzera hurbiltzen diren matrikulazio-prezio publikoak ezartzea,
musika-eskolak finantzatzeko, Europako idealari jarraikiz.

— Hezkuntza-proiektuaren bideragarritasuna bermatzeko behar beste baliabide ekonomiko
bermatzea, alde batera utzita Hezkuntza Sailaren laguntzen eta dirulaguntzen bidez lor
daitezkeenak.

— Jasotako dirulaguntzen berri emateko neurriak hartzea. Neurri horien euskarrietan —
informatikoetan zein bestelakoetan— adierazpen hau sartzera mugatuko dira: «Eusko
Jaurlaritzako Hezkuntza Sailak finantzatu du jarduera hau».

— Dirulaguntzei buruzko azaroaren 17ko 38/2003 Lege Orokorraren 14. artikuluan eta
Euskadiko Ogasun Nagusiaren Antolarauei buruzko Legearen testu bateginaren (azaroaren
11ko 1/1997 Legegintzako Dekretuaren bidez onetsiak) 50. artikuluan jasotako betebehar
guztiak betetzea.

Zazpigarrena. — Jarraipen batzorde teknikoa.

1.- Hitzarmen honetan eta eranskinetan adostutakoa kudeatzeko, jarraitzeko, zaintzeko eta
gauzatzea kontrolatzeko, jarraipen batzorde tekniko bat osatuko da. Honako hauek osatuko
dute:

— Hezkuntza Sailburuordetzako lkastetxe eta Plangintzaren zuzendaria edo hark
eskuordetzen duen pertsona, batzordeburu-lanetan.

— Hezkuntzako ikuskari bat, Hezkuntza Ikuskaritzako ikuskari nagusiak izendatuko duena.

— Hezkuntza Sailburuordetzako lkastetxe eta Plangintza Zuzendaritzako teknikari bat,
idazkari-lanetan. Ahotsa izango du, baina botorik ez.

— Euskal Udalerrien Elkarteko (EUDEL) ordezkari bat.

Hitzarmenaren jarraipenerako batzorde teknikoaren jarduera Sektore Publikoaren Araubide
Juridikoaren urriaren 1eko 40/2015 Legeak 15. artikulutik 18. artikuluraino ezarritakoaren
araberakoa izango da.

2.- Hitzarmenaren jarraipenerako batzorde teknikoak funtzio hauek ditu:

— Hitzarmen honen klausulen garapena eta egikaritze egokia kudeatzea, eta klausula
horien betetze-maila gainbegiratu, kontrolatua egiaztatzea.

— Aurkezten diren derrigorrezko agiriak aztertu eta ebaluatzea, hitzarmen honetan
adierazitakoaren arabera. lldo horretan, aukera izango du beharrezkotzat jotzen duen
dokumentazio osagarria eskatzea, horretarako ezarritako epean eta moduan.

— Hitzarmen honen ondoriozko interpretazio- eta betetze-arazoak ebaztea. Ezinezkoa
bazaio, administrazioarekiko auzien jurisdikzio-ordenari dagokio arazook ebaztea,
Administrazioarekiko Auzien Jurisdikzioa arautzen duen uztailaren 13ko 29/1998 Legeak
ezarritakoari jarraikiz.

— Egokitzat jotzen dituen hobekuntzen edo aldaketen formalizazioa proposatzea.

3.- Dirulaguntzaren onuradun den kontserbatorioko edo musika-eskolako titularra, erakunde
laguntzaileak eta dirulaguntzaren xedearekin edo justifikazioarekin zerikusia duten hirugarrenak
derrigorrez aritu beharko dira batzordearekin lankidetzan, eta batzordearen kontrol-zereginen
jardunean eskatzen zaizkien agiri guztiak aurkeztu beharko dituzte, ezarritako moduan eta
epean.

Betebehar hori betetzeari uko egitea erresistentzia, desenkusa, oztopatze edo ezezkotzat
joko da, arau hauetan aurreikusitakoaren ondorioetarako: Euskal Autonomia Erkidegoko
Ogasun Nagusiaren Antolarauei buruzko Legearen testu bategina onartzen duen azaroaren
11ko 1/1997 Legegintzako Dekretuaren 53. artikulua, eta Dirulaguntzei buruzko azaroaren 17ko
38/2003 Lege Orokorraren 37. artikulua. Aurreko guztia, ezertan eragotzi gabe egokitu
daitezkeen beste zehapenak.

4.- Hitzarmenaren funtsa ukitzen ez duen aldaketa teknikorik bada, jarraipen batzorde
teknikoak berak erabaki ahalko du.

5.- Jarraipen batzorde teknikoak bi ohiko bilera egingo ditu urtean, eta bat etorriko dira
igorpen-epeekin. Hala ere, ezohiko bilerak ere egin ahal izango ditu, batzordeko kideetako
edozeinek hala eskatuta. Bilerak bitarteko elektronikoz egin ahalko dira.

Zortzigarrena.- Laguntzak ordaintzeko eta justifikatzeko modua.
1.- Emandako laguntzak zatika ordainduko dira, bi igorpenetan; zehazki, honela:

a) Lehenengo igorpena emandako laguntzaren % 85aren parekoa izango da, hitzarmena
sinatu eta gero, eta agiri hauek 2021eko abenduaren 15a baino lehen aurkeztuta:

— Erantzukizunpeko adierazpena (l. eranskina), Euskal Autonomia Erkidegoko Ogasun
Nagusiaren Antolarauei buruzko Legearen testu bategina onartzen duen azaroaren 11ko 1/1997

Legegintzako Dekretuaren 50.6 artikulua eta Dirulaguntzei buruzko azaroaren 17ko 38/2003
Lege Orokorraren 13.7 artikulua aplikatuta.

o Xede bera duten eta bestelako administrazio edo ente publiko zein pribatuei eskatu
zaizkien eta, hala badagokio, haietatik jaso diren dirulaguntza, laguntza, diru-sarrera edo
baliabideen berri ematea, eta, jasoz gero, laguntzen edo direnak direlakoen zenbatekoa eta
eman dituen erakundearen izena ere adierazita.

o Administrazio- edo zigor-arloan zigortuta ez egotea dirulaguntza edo laguntza publikoak
lortzeko aukera galtzearekin, edo dirulaguntza edo laguntza publikoak lortzeko ezgaitzen duen
legezko debekuren baten eraginpean ez egotea, ez eta sexu-diskriminazioaren ondoriozko
debekuren baten eraginpean ere.

o Egiazkoak izatea eskabideko datuak eta emandako dokumentazioa, eta ongi betetzea
indarrean dagoen araudian dirulaguntzen onuradun izateko ezarritako baldintzak.

o Ez egotea Dirulaguntzei buruzko azaroaren 17ko 38/2003 Lege Orokorraren 13.2
artikuluan ezarritako egoeraren batean.

o Erakunde onuraduna itzulketa- edo zehapen-prozeduraren batean sartuta badago, hau
da, EAEko Administrazio Orokorrak edo haren organismo autonomoek emandako izaera bereko
laguntzen edo dirulaguntzen esparruan hasi den halako prozeduraren batean, zehaztu egin
beharko du zer prozeduratan.

— 2020-2021 ikasturtean prestakuntza- eta gaitasun-maila edo irakaskuntza-gradu
bakoitzean matrikulatutako ikasleen zerrenda (ll. eranskina). Musika-eskolen kasuan,
errefortzua jasotzen duten ikasleen zerrenda ere atxikiko da, urriaren 27ko 289/1992
Dekretuaren 19.3 artikuluan ezarritakoari jarraikiz. Euskal Autonomia Erkidegoan «Musika-
Eskola» direlako arautu gabeko berariazko musika-irakaskuntzarako ikastetxeak sortu eta
jardunean jartzeko balio izango duten oinarrizko arauak ezarri ditu dekretu horrek.

b) Bigarren igorpenean gainerako zenbatekoa ordainduko da; hau da, emandako
laguntzaren % 15. 2022 ekitaldian egingo da, gastuak justifikatu ondoren; justifikatu ere, 2022ko
martxoaren 1a baino lehen aurkeztuta dokumentazio hau:

— Justifikazio-memoria ekonomikoa. (lll. eranskina).

— lIrakasleen, zuzendaritza-taldearen eta administrazioko eta zerbitzuetako langileen
zerrenda (V. eranskina).

2.- Justifikazio-agiriak aurkezteko, Eusko Jaurlaritzaren egoitza elektronikoaren bitarteko
elektronikoak erabili beharko dira, honako helbide honetako Nire karpeta atalaren bitartez:
https://www.euskadi.eus/nire-karpeta/web01-sede/eu/

Bederatzigarrena.- Ez betetzea eta itzulketa-prozedura.

1.- Laguntzaren onura hartu duen toki-erakundeak ez baditu betetzen hitzarmen honetan
jasotako baldintzak, betekizunak edo betebeharrak, edo Euskal Autonomia Erkidegoko Ogasun
Nagusiaren Antolarauei buruzko Legearen testu bategina onartzen duen azaroaren 11ko 1/1997
Legegintzako Dekretuaren 53. artikuluan eta Dirulaguntzei buruzko azaroaren 17ko 38/2003
Lege Orokorraren 37. artikuluan jasotako egoeraren batean badago, jasotako zenbatekoa itzuli
beharko du, berandutze-interes aplikagarriak gehituta. Aipatutako zenbatekoak diru-sarrera
publikotzat hartuko dira lege-ondorio guztietarako.

Halaber, dirulaguntza errebokatuko da Dirulaguntzei buruzko azaroaren 17ko 38/2003 Lege

Orokorraren 36. artikuluan jasotako arrazoietako bat gertatuz gero.

2.- Laguntzak itzultzea eskatzeko prozedurek beti izango dute administrazio-izaera, eta,
horretarako abenduaren 17ko 698/1991 Dekretuan ezarritakoari jarraituko zaio. Dekretu horrek
Euskadiko Autonomia Erkidegoaren aurrekontu orokorren kargura ematen diren dirulaguntzen
berme eta itzulketei buruzko araubide orokorra arautzen du, eta bertan, dirulaguntzen
kudeaketan parte hartzen duten erakunde laguntzaileen betekizunak eta betebeharrak ezartzen
dira.

Hamargarrena.- Dirulaguntza erakunde onuradunaren ekimenez itzultzea

1.- Erakunde onuradunak dirulaguntzaren zenbateko osoa edo zati bat itzuli ahalko du, eta,
horretarako, Administrazioak ez du aurretiazko errekerimendurik egin behar, Dirulaguntzei
buruzko azaroaren 17ko 38/2003 Lege Orokorraren Erregelamenduaren 90. artikuluan
ezarritakoari jarraikiz.

2.- Administrazioak honela kalkulatuko ditu berandutze-interesak: Dirulaguntzei buruzko
azaroaren 17ko 38/2003 Lege Orokorraren 38.2 artikuluan adierazitakoari jarraikiz. Horretarako,
dirulaguntza ordaindu zenetik erakunde onuradunak dirulaguntza benetan itzuli arteko aldia
hartuko da aintzat.

Hamaikagarrena.- Hitzarmena azkentzeko arrazoiak

Hitzarmen hau urriaren 1eko Sektore Publikoaren Araubide Juridikoaren 40/2015 Legearen
51. artikuluan jasotako kasuetan azkenduko da.

Hamabigarrena.- Dirulaguntzen bateragarritasuna

1.- Bateragarriak izango dira emandako laguntza eta beste edozein erakunde publiko edo
pribatuk xede bererako emandako beste dirulaguntza, laguntza, diru-sarrera edo baliabide
batzuk; betiere, gainfinantzaketarik ez baldin badago, eta ezertan eragotzi gabe batera gerta
litezkeen beste dirulaguntzen arau erregulatzaileek horri buruz xedatua..

2.- Hala ere, emandako laguntzaren zenbatekoak ezingo du gainditu, bakarrik edo beste
dirulaguntza, laguntza, diru-sarrera edo baliabide batzuk gehituta, udal-titulartasuneko musika-
eskolak 2020-2021 ikasturte akademikoan eskainitako zerbitzuen estandarraren herenaren
finantzaketa. Halakorik gertatuz gero, erakundeak modu fede-emailean komunikatu beharko dio
dirulaguntza eman dion organoari; horretarako, egindako itzulketaren gutunaren kopia aurkeztu
beharko du, hala badagokio.

Gainfinantzaketarik gertatuz gero, dirulaguntzaren zenbatekoa dagokion gehieneko
mugaraino murriztuko da.

Hamahirugarrena.- Hitzarmenaren izaera juridikoa eta interpretazioa

1.- Hitzarmen honek administrazio-izaera du, eta administrazio publikoen arteko lankidetza-
hitzarmenei aplikatu beharreko ordenamendu juridikoaren arabera interpretatu eta garatuko da;
zehazki, Sektore Publikoaren Araubide Juridikoaren urriaren 1eko 40/2015 Legearen atariko
tituluaren 47. artikulutik 53. artikulura bitartean eta 140.2 artikuluan ezarritakoaren arabera.

2.- Administrazio publikoen kontratuen legeria aplikatzeko aukerari dagokionez, baztertuta
dago, Sektore Publikoko Kontratuei buruzko azaroaren 8ko 9/2017 Legearen 6.1 artikuluaren
arabera.

3.- Hitzarmen hau sinatzeak ez dakar esku hartzen duten aldeek eskumenei uko egitea, ez
eta eskumen horiek aldatzea ere. Aldeek hitzarmen honen arabera hartzen dituzten betebehar

eta konpromisoei datxezkien erantzukizunak baino ez dituzte bereganatzen.
Hamalaugarrena.- Hitzarmenaren indarraldia.

Hitzarmena sinatzen den egunean bertan jarriko da indarrean, eta 2022ko apirilaren 1a arte
egongo da indarrean.

Hamabosgarrena.- Finantza-konpromisoak beteko direla bermatzeko klausula.

1.- ETELen 24.1 artikuluan xedatutakoari jarraikiz, klausula bat gehitzen zaio lankidetza-
hitzarmen honi, bertan aurreikusitako finantza-konpromisoak beteko direla bermatzeko.

2.- Aipatutako legea betez, baimena ematen zaio Herri Dirubideen Euskal Kontseiluari
sistema bat erabaki dezan, eta hurrengo aurrekontu-ekitaldian aplikatu, EAEko Administrazio
Orokorrak hitzarmena sinatu duen toki-erakundeari aurreko aurrekontu-ekitaldian egin gabeko
finantza-transferentziak atxikitzeko, eta dagokion udalerriari edo dagokien udalerriei esleitzeko.
Hori guztia, ordainketak ezarritako eran egiten ez direnerako. Transferentzia hori konpentsatu
egin beharko da ordaintzeko betebeharra bete ez zen aurrekontu-ekitaldiaren ondoz ondoko
ekitaldiaren lehen hiru hilabeteetan.

Eta, ados daudela adierazteko, agiri honen bi ale sinatu dituzte parte-hartzaileek, goiburuan
adierazitako lekuan eta egunean.

